
Xoghilijiet esebiti fil-wirja dwar il-kult Pawlin fil-parrocca tax-Xaghra matul iz-zminijiet

Wirja Pawlina fix-Xaghra

Bhala parti mis-Sena Pawlina
organizzata miz-zewg djocesajiet
tal-Gzejjer Maltin b'titkira tal-elfejn
sena mit-twelid ta’ San Pawl, patrun
ta’ Malta, il-parrocca tax-Xaghra ha-
det l-inizjattiva li torganizza gimgha
Pawlina fi hdanha.

Fost [-attivitajiet pastorali, it-
tellghet wirja dwar il-kult Paw-
lin fil-parro¢¢a tax-Xaghra matul iz-
zminijiet. Din saret fil-knisja madwar
l-artal tan-Nawfragju ta’ San Pawl
fin-nava tat-tramuntana. ll-wirja giet
inawgurata u mbierka mill-Arcipriet
Mons. Carmelo Refalo.

Il-wirja kienet tikkonsisti f'oggetti
sagri u ta’ devozzjoni popolari in
konnessjoni mal-kult ta’ San Pawl.
L-oggetti sagri ngabru mill-knisja
parrokkjali kif ukoll mill-knisja fil-
jali ta’ Marsalforn. Fost dawn gew
esebiti oggetti prezzjuzi bhalma
huma tal-fidda u l-abbozz tal-pit-
tura tal-koppletta li jirraprezenta I-
Konverzjoni ta’ San Pawl, xoghol ta’
Virginio Monti 1924, I-ewwel darba
li gie esebit ghall-pubbliku.

Tagsimiet ohrajn tal-wirja kienu
vetrini mimlija bi xbiehat ta’ San

Pawl f'diversi media, fosthom, gibs
u tafal, uhud antiki u ohrajn aktar
ricenti. Gew esebiti wkoll xbiehat ta’

ikoni u stampi qodma TaqS|ma
ohra kienet tikkonsisti fmejda
b'wic¢ tal-hgieg li fiha gew esebiti
diversi pubblikazzjonijiet dwar San
Pawl jew relatati mal-kult ta’ San
Pawl. Dawn ilkoll ingabru minn
kollezzjonijiet privati.

Bhala parti mill-wirja ta’ San
Pawl, il-parro¢¢a ppubblikat kte-
jieb mimli taghrif storiku dwar il-kult
Pawlin fix-Xaghra. Huwa t-tieni
wiehed fis-sensiela Cacciensia.
Fih hemm erba kontribuzzjoni-
jiet li jkopru kwazi l-aspetti kollha
dwar San Pawl fix-Xaghra. Sabiex
ikunu spjegati ahjar gew stampati
ritratti anke bil-kulur u uhud min-
nhom uni¢i u li ged jidhru ghall-
ewwel darba. Din il-pubblikazzjoni
tista’ tigi akkwistata mill-uffic¢ju par-
rokkjali ghall-prezz ta’ €2 fuq telefon
0011356 21551042.

11-Gozo Martlal Arts Festival

Ghal darb’ofira I-Gozo Spirit
Combat (Int.) Association organiz-
zat il-Gozo Martial Arts Festival,
fil-Kkumpless ~ Sportiv  fir-Rabat,
Ghawdex. Fis-sezzjoni taz-zghar,
il-kompetizzjonijiet  kienu  Viking
Combat u Free-Style Free-Hand
Kata. Tliet klabbs hadu sehem, il-
Gozo Spirit Combat Club, it-TAO
Spirit Combat Club u z-Zanshin
Spirit Combat Club. Fis-sezzjoni
tal-kbar, iz-zewg klabbs li hadu se-
hem fil-Free-Style Free-Hand Kata
kienu I-Gozo Spirit Combat Club u
ghall-ewwel darba I-Gozo Kick Box-
ing Club. ll-kompetizzjonijiet kienu
rrefjati minn Master Mario Saliba
u |-gurija kienet maghmula minn
Sensei Charles Mizzi, Sensei Paul
Caruana u Sensei Marthese Caru-
ana. Aktar minn tletin student hadu

Clara Sciberras, ir-rebbieha
tal-GSCA Martial Artist
ghas-Sena 2009

sehem f'dan it-tournament.

Din is-sena t-trophy tal-GSCA
Martial Artist of the Year kien
ibbazat biss fuq il-Free-Style Free-
Hand Kata. Gew introdotti r-rhyth-
mic katas. l-livell tat-teknika li urew
I-istudenti kien ferm gholi. Spikkat
I-esibizzjoni taz-zghira Clara Sciber-
ras. Fil-fatt il-gurija onorat lil din it-
tfajla ta’ disa’ snin bit-titlu prestiggjuz
tal-GSCA Martial Artist of the Year
2009.

Prezenti ghal din [-attivita kien
hemm Kancho Adrian Axisa, li hu
I-fundatur ta’ Spirit Combat Inter-
national fMalta. L-isponsor ewlieni
kien il-Kumpless Sportiv fi hdan il-
Ministeru ghal Ghawdex.

Din kienet it-tielet sena kon-
sekuttiva illi din I-attivita giet organ-
izzata.

AHBARIJIET MINN
GHAWDEX
ma’
Charles Spiteri

Joseph Micallef jagsam kejk tal-okkazjoni

L] L] L] ] - L] L] L]
Jirtira mis-Servizz Civili

Joseph Micallef, li ghal dawn I-ahhar erba’ snin okkupa I|-pozizzjoni
ta’ Segretarju Permanenti fil-Ministeru ghal Ghawdex, irtira mis-servizz
pubbliku nhar it-Tnejn 15 ta’ Gunju 2009. Qabel ma beda jokkupa din il-
pozizzjoni Ghawdex, is-Sur Micallef hadem f'diversi rwoli ohra f'Ministeri
differenti.

Is-Sur Micallef stieden lill-impjegati fi hdan il-Ministeru ghal Ghawdex
ghal bibita tal-okkazjoni. Huwa ddeskriva I-irwol tieghu ta’ Segretarju Per-
manenti bhala wiehed interessanti u ta’ sodisfazzjon, specjalment meta
wiehed jikkunsidra |-ghadd ta’ progetti sinifikanti li twettqu f Ghawdex meta
hu kien jokkupa din il-pozizzjoni. Huwa gal li issa z-zjarat tieghu lejn Ghaw-
dex se jlpprezentawlu perspettiva aktar rilassata ta’ kif inares lejn il-Gzira.

Joseph Micallef flimkien mal-istaff tal-inisteru

II-Club Med 2 barra /—ortta/—/\/lg'ar Gﬁdex
Ghawdex jesperjenza tahlita ta’
turizmu barrani u intern

L-ahhar erbatijiem ta’ Gunju zviluppaw fattivita turistika madwar il-
Gzira ta’ Ghawdex hekk kif numru ta’ turisti Maltin u barranin zaru |-Gzira
matul dawn il-jiem.

Bejn il-Gimgha 26 u t-Tnejn 29 ta’ Gunju, il-vapuri tal-kumpanija Gozo
Channel garrew 62,760 passiggier u 17,064 vettura bejn iz-zewg gzejjer.
Dan kien ifisser zieda ta’ kwazi 9000 passiggier u 3000 vettura meta mqab-
bel ma’ l-istess granet tas-sena l-ofra. Jidher li I-fatt li I-festa ta’ I-Mnarja
habtet it-Tnejn kellu effett pozittiv meta numru ta’ familji Maltin ghazlu li
jgattghu dan il-long weekend fGhawdex. Mi¢-Cifri mehuda mill-kumpanija
Gozo Channel jidher li I-Maltin bdew jagsmu mill-Gimgha b’numru konsid-
erevoli jirritornaw bejn il-Hadd u t-Tnejn.

Dan kien ikkonfermat b’sitwazzjoni pozittiva minn naha ta’ stabbilimenti
turistici fGhawdex specjalment f'dak i jirrigwarda |-akkomodazzjoni kemm
fil-lukandi u guesthouses kif ukoll fl-appartamenti u I-farmhouses.

L-attivita turistika fuq l-art kienet ikkumplimentata bil-wasla ta’ zewg
cruiseliners li ftemp ta’ 24 siegha ghamlu wagfa fil-port ta’ I-Mgarr. Mad-
war 300 passiggier li bhalissa gqed jaghmlu cruise fuq il-Club Med 2 kel-
Ihom l-opportunita li jiegfu ghal ftit sighat f Ghawdex hekk kif il-vapur sorga
grib il-gzira kmieni t-Tnejn filghodu. Madwar mitejn passiggier abbord il-
vapur lussuz Royal Clipper waslu Ghawdex |-ghada filghodu. Dawn il-pas-
siggieri ttiendu fuq zjajjar madwar il-kosta ta’ Ghawdex u Kemmuna filwaqgt
li mbaghad nizlu wkoll I-art ghal zjajjar madwar Ghawdex.

lI-Kardinal Ennio
Antonelli PGhawdex

kitba u ritratti ta’ Charles Spiteri

[I-Familja u n-Nawfragju ta’ San
Pawl fil-Gzejjer Maltin kienu I-gofol
tal-attivitajiet fGhawdex marbuta
maz-zjara tal-Legat Specjali tal-
Papa Benedittu XVI ghall-eghlug
tas-Sena Pawlina.

Il-Kardinal Antonelli akkumpan-
jat minn Nunzju Apostoliku ghal
Malta, Mons. Tommaso Caputo,
Mons. Isgof Mario Grech, Mons.
Giovanni Bosco Gauci, Vigarju
Generali tad-Djocesi u Dun Joseph
Borg tas-Socjeta Missjunarja ta’
San Pawl (dawn tal-ahhar, membri
tal-Missjoni  Pontificja), [-ArcCipriet
tal-Parrocca  tan-Nadur, Mons.
Salv Muscat, il-Kappillan tal-Par-
rocc¢a tal-Munxar, Dun Tonio Galea
u Dun Eddie Zammit, |-Assistent
Personali ta’ Mons. Isqof Grech,
telag minn Bugibba lejn il-Port tal-
Mgarr, Ghawdex, fuq il-lan¢a Bar-
racuda. Mal-wasla fl-Mgarr, il-Kar-
dinal Antonelli, intlaga’ mill-Ministru
ghal Ghawdex, Giovanna Debono
u mis-Segretarju Pastorali tad-
Djocesi Ghawdxija, Dun Giovanni
Curmi, imbaghad twassal in-Nadur,
fkarrozza mikxufa, b’carcade.

II-Banda Mnarja laqghet il-Kardi-
nal Antonelli bl-Innu Pontifi¢ju hdejn
is-Salib tal-Pjazza fejn sar it-tberik
tal-Pedestall mill-imsemmi Kardi-
nal, liema pedestall gie rrestawrat
din is-sena.

Wara, il-Kapitlu u I-Kleru tal-
Knisja Bazilika ta’ San Pietru u San
Pawl Iaqghu lill-Kardinal Antonelli u

minn hdejn is-Salib tal-Pjazza, ak-
kumpanjawh sal-Bazilika.
ll-Kardinal, fil-portiku tal-Knisja,
bierek lapida tal-okkazjoni. Im-
baghad mexxa Koncelebrazzjoni
Pontifikali ~ Solenni, fl-okkazjoni
tal-eghluq tas-Sena Pawlina, as-
sistit min-Nunzju Apostoliku Mons.
Caputo, mill-lsqof Mons. Mario

Grech mir-rapprezentanza tal-Ka-
pitlu Katidrali u bis-sehem tal-Kapit-
lu u Kleru tal-Bazilika u r-Reverendi
Kappillani tad-Djocesi Ghawdxija.

L-Isqof t Ghawdex Mario Grech
jipprezenta lit-tifel Cristiano
lill-Kardinal Antonelli

Lejn tmiem il-Koncelebrazzjo-
ni, |-Arcipriet Mons. Salv Muscat
ipprezenta lill-Kardinal Antonelli Sal-
ib tal-Kavallieri tal-fidda kif ukoll kar-
lotta. Min-naha tieghu, il-Kardinal
Antonelli rregala I-karlotta personali
tieghu lill-Bazilika ta’ San Pietru u
San Pawl, liema karlotta I-imsem-
mi Kardinal uzaha fil-konklavi li fih
intghazel il-Papa Benedittu XVI.

L-Arcipriet Muscat ipprezenta
wkoll stola b'tifkira tas-Sena Pawli-
na lill-Kardinal Antonelli, lin-Nunzju

II-Kardinal Antonelli jifrah bit-tfal fin-Nadur

Il-Kardinal Antonelli mal-wasla tieghu fin-Nadur jidher jigi milqugh m?s—Sindku Miriam Port///'

Apostoliku, Mons. Caputo u lill-
Mons. Isqof Grech.

Min-Nadur il-Kardinal Antonelli
baga’ sejjer lejn il-Parro¢éa ta’ San
Pawl! fil-Munxar fejn bhan-Nadur
kien milqugh b’entuzjazmu mill-
Poplu. Meta dahal il-Knisja, qatta’
ftit minuti ta’ talb. Wara I-Kappillan
Dun Tonio Galea ghamel diskors
ta’ merhba. Ingraw siltiet mil-liturg-
ija u |-Kardinal indirizza lill-familji
prezenti. Kelmtejn ohra saru minn
Mons. Isqof Mario Grech, imbaghad
[-Eminenza Tieghu I-Kardinal ir-
recita I-Angelus u ta |-Barka tieghu.
Wara kixef ukoll rhama kommemo-
rattiva.

ll-Kardinal Antonelli kien il-mist-
ieden tal-unur ghall-ikla fil-Lukanda
Grand, fGhajnsielem. Wara rritorna
lura Malta, din id-darba ¢-Cirkewwa,

-

ll-Kardinal Antonelli jikef l-irhama
kommemorattiva fin-Nadur

Ftit mumenti ta’ talb fil-Knisja ta’ San Paw! fil- I\/lunxar

fuq l-istess Lanca.

Sadattant fl-okkazjoni liturgika
tal-Appostli San Pietru u San Pawl,
nhar it-Tnejn 29 ta’ Guniu, fil-Knisja
Arcipretali, Matri¢i, Kolleggjata In-
sinji u Bazilika tan-Nadur, Mons.
Isqof Mario Grech mexxa Koncel

:ﬁ}

ebrazzjoni Pontifikali Solenni assis-
tit mill-Kapitlu u Kleru tal-Parrocca.
Wara I-Omelija tal-okkazjoni, Mons.
Isqof Grech ipprezenta I-Premju
Qalb Generuza lil Maria-Michela
Camilleri ta’ tnax-il sena ghall-hid-
ma taghha fil-Parrocca.

Charlie Xuereb, Pres:dent tal-Ghaqda Kumitat Armar tal-Pjazza, jidher jaghmel ke/mte/n tal-okkazjoni qabel
mal-Kardinal Antonelli bierek il- peo’esta// Ii jintrema’ ghall-festa fil-pjazza principali

Mons. Isqof Mario Grech jipprezenta I-Premju Qalb Generuza lil Maria-Michela Camilleri.
Jidhru wkoll il-qraba taghha


http://www.pdfcompressor.org/buy.html

	27. A. Lulju 14, '09 - Pagna 9.pdf
	27. B. Lulju 14, '09 - Pagna 10

